
Nahuam

Allah ke Ghazab ka Izhar

1 Zail men Ninwa ke bare men wuh kalam
galamband hai jo Allah ne roya men Nahum

Ilqushi ko dikhaya.

2 Rab ghairatmand aur intagam lene wala
Khuda hai. Intagam lete waqt Rab apna pura
ghussa utarta hai. Rab apne mukhalifon se
badla leta aur apne dushmanon se naraz rahta
hai.

3 Rab tahammul se bharpir hai, aur us ki
qudrat azim hai. Wuh qusurwar ko kabhi bhi
saza die baghair nahin chhorta.

Wuh andhi aur tafan se ghira hua chalta hai,
aur badal us ke panwon tale ki gard hote hain.

4 Wuh samundar ko dantta to wuh stkh jata,
us ke hukm par tamam dariya khushk ho jate
hain. Tab Basan aur Karmil ki shadab hariyali
murjha jati aur Lubnan ke phal kumla jate hain.

> Us ke samne pahar laraz uthte, pahariyan
pighal jati hain. Us ke huzur purl zamin apne
bashindon samet laraz uthti hai.

6 Kaun us ki narazi aur us ke shadid qahr ka
samna kar sakta hai? Us ka ghazab ag ki tarah
bharak kar zamin par nazil hota hai, us ke ane
par patthar phat kar tukre tukre ho jate hain.

7 Rab mehrban hai. Musibat ke din wuh
mazbut qila hai, aur jo us men panah lete hain

unhen wuh janta hai.

8 Lekin apne dushmanon par wuh sailab laega
jo un ke maqam ko gharg karega. Jahan bhi
dushman bhag jae wahan us par tariki chha jane
dega.

9 Rab ke khilaf manstiba bandhne ka kya
fayda? Wuh to tumhen ek dam tabah kar dega,
dusri bar tum par afat lane ki zararat hi nahin
hog.

10 Kyonki go dushman ghani aur khardar
jhariyon aur nashe men dhut sharabi ki manind
hain, lekin wuh jald hi khushk bhise ki tarah
bhasm ho jaenge.

11 Ai Ninwa, tujh se wuh nikal aya jis ne Rab
ke khilaf bure mansube bandhe, jis ne shaitani
mashware die.

12 Lekin apni qaum se Rab farmata hai, “Go
dushman tagatwar aur beshumar kyon na hon
to bhi unhen mitaya jadega aur wuh ghayb ho
jaenge. Beshak main ne tujhe past kar diya,
lekin ainda aisa nahin kartanga. 13 Ab main wuh
jua tor dalinga jo unhon ne teri gardan par rakh
diya tha, main teri zanjiron ko phar dalanga.”

14 Lekin Ninwa se Rab farmata hai, “Ainda
terl kol aulad qaym nahin rahegl jo terd nam
rakhe. Jitne bhi but aur mujassame tere mandir
men pare hain un sab ko main nest-o-nabud
kar dunga. Main ter1 qabr taiyar kar raha han,
kyonki ta kuchh bhi nahin hai.”

Ninwa kit Shikast
15 Wuh dekho, paharon par us ke gqadam chal
rahe hain jo amn-o-aman ki khushkhabri sunata
hai. Ai Yahudah, ab apni iden mana, apni
mannaten purl kar! Kyonki ainda shaitani admi
tujh men nahin ghusega, wuh sarasar mit gaya
hai.

2

1 Ai Ninwa, sab kuchh muntashir karne wala
tujh par hamla karne a raha hai, chunanche

qgile k1 pahradari kar! Raste par dhyan de,
kamarbasta ho ja, jahan tak mumkin hai difa ki
taiyariyan kar!

2 Go Yaqub tabah aur us ke angaron ke bagh
nabud ho gae hain, lekin ab Rab Israil ki shan-
o-shaukat bahal karega.

3 Wuh dekho, Ninwa par hamla karne wale
surmaon ki dhalen surkh hain, fauji qirmizi
rang ki wardiyan pahne hue hain. Dushman ne
apne rathon ko taiyar kar rakha hai, aur wuh
bharakti mashalon ki tarah chamak rahe hain.
Sath sath sipahi apne neze lahra rahe hain. 4 Ab
rath galiyon men se andha-dhund guzar rahe
hain. Chaukon men wuh idhar-udhar bhag rahe
hain. Yon lag raha hai ki bharakti mashalen ya
badal ki bijliyan idhar-udhar chamak rahi hain.

> Hukmran apne chida afsaron ko bula leta
hai, aur wuh thokar kha kha kar age barhte
hain. Wuh daur kar fasil ke pas pahunch jate,
jaldl se hifazatl dhal khari karte hain. 6 Phir
dariya ke darwaze Kkhul jate aur shahi mahal
larkharane lagta hai. 7 Tab dushman malika ke

kapre utar kar use le jate hain. Us ki laundiyan
chhati pit pit kar kabutaron ki tarah ghun ghun
kartl hain. & NIinwa bari der se achchhe-khase
talab ki manind tha, lekin ab log us se bhag rahe
hain. Logon ko kaha jata hai, “Ruk jao, ruko to
sahi!” Lekin kol nahin rukta. Sab sar par panw
rakh kar shahr se bhag rahe hain, aur kol nahin
murta.

9 Ao, Ninwa ki chandi lat lo, us ka sona
chhin lo! Kyonki zakhire ki intahd nahin, us
ke khazanon ki daulat 1a-mahdud hai. 10 Latne
wale kuchh nahin chhorte. Jald hi shahr khali
aur wiran-o-sunsan ho jata hai. Har dil hausla
har jata, har ghutnd kanp uthta, har kamr
thartharane lagti aur har chehre ka rang mand
par jata hai.

11 Ab Ninwa Betl ki kya haisiyat rahi? Pahle
wuh sherbabar ki mand thi, aisi jagah jahan
jawan sheron ko gosht khilaya jata, jahan sher
aur sherni apne bachchon samet tahalte the. Kol
unhen dara kar bhaga nahin sakta tha. 12 Us
waqt sher apne bachchon ke lie bahut kuchh
phar letd aur apni sherniyon ke lie bhi gala
ghunt kar mar dalta tha. Us ki manden aur
chhupne ki jaghen phare hue shikar se bhari
rahti thin.

13 Rabbul-afwaj farmata hai, “Ai Ninwa, ab
main tujh se nipat leta hun. Main tere rathon
ko nazar-e-atish kar danga, aur tere jawan sher
talwar ki zad men a kar mar jaenge. Main hone
dunga ki ainda tujhe zamin par kuchh na mile
jise phar kar kha sake. Ainda tere gasidon ki
awaz kabhi sunal nahin degi.”



Naham 3:1 \% Naham 3:9

3
Ninwa kt Ruswat

1Us gatil shahr par afsos jo jhat aur late hue
mal se bhara hua hai. Wuh lat-mar se kabhi baz
nahin ata.

2Suno! Chabuk ki awaz, chalte hue rathon ka
shor! Ghore sarpa daur rahe, rath bhag bhag
kar uchhal rahe hain. 3 Ghursawar age barh
rahe, sholazan talwaren aur chamakte neze
nazar a rahe hain. Har taraf maqtal hi maqtal,
beshumar lashon ke dher pare hain. Itni hain
ki log thokar kha kha kar un par se guzarte
hain. 4 Yih hoga Ninwa ka anjam, us dilfareb
kasbl aur jadugarni ka jis ne apni jadugarl
aur ismatfaroshi se agwam aur ummaton ko
ghulami men bech dala.

5 Rabbul-afwaj farmata hai, “Ai Ninwa Beti, ab
main tujh se nipat leta hun. Main tera libas tere
sar ke upar uthaunga ki tera nangapan agwam
ko nazar ae aur tera munh digar mamalik ke
samne kala ho jae. 6 Main tujh par kara-karkat
phaink kar terl tahqir karinga. Tu dusron ke
lie tamasha ban jaegl. 7 Tab sab tujhe dekh kar
bhag jaenge. Wuh kahenge, ‘Ninwa tabah ho
gal hail” Ab us par afsos karne wala kaun raha?
Ab mujhe kahan se log milenge jo tujhe tasalli
den?”

8 Kya ti Thibas * Shahr se behtar hai, jo
Dariya-e-Nil par wage tha? Wuh to pani se
ghira hua tha, aur pani hi use hamlon se mahfaz
rakhta tha. 9 Ethopiya aur Misr ke fauji us

* 3:8 Thebes. Ibrani matan men is ka mutaradif No-amuan
mustamal hai.

ke lie la-mahdud tagat ka bais the, Fat aur
Libiya us ke ittahadi the. 10 To bhi wuh qaidi
ban kar jilawatan hua. Har gali ke kone men
us ke shirkhar bachchon ko zamin par patakh
diya gaya. Us ke shurafa qura-andazi ke zariye
taqsim hue, us ke tamam buzurg zanjiron men
jakare gae.

11 Aj Ninwa Betl, ti bhi nashe men dhut ho
jaegi. Tua bhi hawasbakhta ho kar dushman se
panah lene ki koshish karegl. 12 Tere tamam qile
pake phal se lade hue anjir ke darakht hain. Jab
unhen hilaya jae to anjir fauran khane wale ke
munh men gir jate hain. 13 Lo, tere tamam daste
auraten ban gae hain. Tere mulk ke darwaze
dushman ke lie pure taur par khole gae. Tere
kunde nazar-e-atish ho gae hain.

14 Khub pani jama kar taki muhasare ke
dauran kafi ho. Apni qilabandi mazid mazbut
kar! Gare ko panwon se latar latar kar mten
bana le! 15 Taham ag tujhe bhasm karegi, talwar
tujhe mar dalegi, han wuh tujhe tiddiyon ki
tarah kha jaegl. Bachne ka kol imkan nahin
hoga, khah tua tiddiyon ki tarah beshumar kyon
na ho jae. 16 Beshak tere tajir sitaron jitne
latadad ho gae hain, lekin achanak wuh tiddiyon
ke bachchon ki tarah apni kenchli ko utar
lenge aur ur kar ghayb ho jaenge. 17 Tere
darbari tiddiyon jaise aur tere afsar tiddi dalon
ki manind hain jo sardiyon ke mausam men
diwaron ke sath chipak jati lekin dhup nikalte h1
ur kar ojhal ho jati hain. Kis1 ko bhi patd nahin
ki wuh kahan chal1 ga1 hain.

18 Ai Asur ke badshah, tere charwahe gahri
nind so rahe, tere shurafa aram kar rahe hain.
Terl qaum paharon par muntashir ho gai hai, aur
kol nahin jo unhen dubara jama kare. 19 Terl
chot bhar hi nahin sakti, tera zakhm 1a'ilaj hai.
Jise bhi tere anjam ki khabar mile wuh tali
bajaega. Kyonki sab ko terd musalsal zulm-o-
tashaddud bardasht karna para.

